
MIKROMOLIYA TASHKILOTLARIDA ISLOM 
MOLIYAVIY INSTRUMENTLARINI JORIY 
ETISHNI TAKOMILLASHTIRISH
Axmedova O‘g‘ilshod Musurmonqul qizi
“International School of Finance Technology and Science” 
instituti’ “Fundamental iqtisodiy fanlar” kafedrasi o‘qituvchisi

Annotatsiya: Ushbu maqolada mikromoliya tashkilotlarida islom moliyaviy instrumentlarini joriy etishning dolzarbligi, afzal-
liklari va bu boradagi muammolar tahlil qilinadi. Islom moliyasi foizsiz (riba) moliyaviy vositalar orqali iqtisodiy adolatni 
ta’minlaydi va bu jarayonda musharaka, mudaraba, murabaha kabi moliyaviy mexanizmlar qo‘llaniladi. Maqola islom 
moliyaviy tizimining kam ta’minlangan aholi uchun moliyaviy kamsitishni kamaytirishdagi ahamiyatini, ijtimoiy barqaror-
likni ta’minlash imkoniyatlarini ko‘rsatadi. Shuningdek, huquqiy tartibga solish, malakali kadrlar yetishmovchiligi va tex-
nologik rivojlanish kabi qiyinchiliklar ham ko‘rib chiqilgan. Mikromoliya sektorida islom moliyaviy xizmatlarini rivojlantirish 
va takomillashtirish bo‘yicha aniq tavsiyalar berilgan.

Kalit soʻzlar: islom moliyasi, mikromoliya tashkilotlari, musharaka, mudaraba, murabaha, qard hasan, foizsiz moliya, 
ijtimoiy barqarorlik, shariatga mos moliya, moliyaviy inkluziya, islomiy bank tizimi, risklarni taqsimlash, huquqiy tartibga 
solish, moliyaviy texnologiyalar (fintech).

Abstract: This article analyzes the relevance, advantages and problems of introducing Islamic financial instruments in 
microfinance organizations. Islamic finance provides economic justice through interest-free (riba) financial instruments, 
and financial mechanisms such as musharaka, mudaraba, and murabaha are used in this process. The article shows the 
importance of the Islamic financial system in reducing financial discrimination for the poor population, and the possibilities 
of ensuring social stability. Challenges such as legal regulation, shortage of qualified personnel and technological 
development were also considered. Specific recommendations are given for the development and improvement of Islamic 
financial services in the microfinance sector.

Key words: Islamic finance, microfinance organizations, musharaka, mudaraba, murabaha, qard hasan, interest-free 
finance, social stability, Sharia-compliant finance, financial inclusion, Islamic banking system, risk sharing, legal regulation, 
financial technologies (fintech).

Аннотация: В данной статье анализируются актуальность, преимущества и проблемы внедрения исламских 
финансовых инструментов в микрофинансовых организациях. Исламские финансы обеспечивают экономиче-
скую справедливость посредством беспроцентных финансовых инструментов (риба), и в этом процессе исполь-
зуются такие финансовые механизмы, как мушарака, мудараба и мурабаха. В статье показано значение ислам-
ской финансовой системы в снижении финансовой дискриминации бедного населения, а также возможности 
обеспечения социальной стабильности. Также были рассмотрены такие проблемы, как правовое регулирование, 
нехватка квалифицированных кадров и технологическое развитие. Даны конкретные рекомендации по развитию 
и совершенствованию исламских финансовых услуг в микрофинансовом секторе.

Ключевые слова: Исламские финансы, микрофинансовые организации, мушарака, мудараба, мурабаха, кард 
хасан, беспроцентное финансирование, социальная стабильность, финансы, соответствующие шариату, финан-
совая инклюзивность, исламская банковская система, разделение рисков, правовое регулирование, финансовые 
технологии (финтех).

K I R I S H
Hozirgi global iqtisodiyotda mikromoliya tashkilotlari kam ta’minlangan va moliyaviy resurslardan yetarli 

darajada foydalana olmaydigan aholining turmush darajasini yaxshilashda muhim rol o‘ynamoqda. Ayniqsa, 
rivojlanayotgan musulmon mamlakatlarida islom moliyasiga mos xizmatlarga talab ortib borayotgan bir vaqtda 
an’anaviy moliyaviy xizmatlar bilan shariatlarga muvofiq bo‘lmagan foizli operatsiyalar o‘rtasida ma’lum chek-

lovlar yuzaga kelmoqda. Shu sababli islom moliyaviy instrumentlarini mikromoliya tashkilotlarida joriy etish 
dolzarb masala hisoblanadi. Bu instrumentlar foizsiz moliyalashni ta’minlab, kam ta’minlangan qatlamlarga 
adolatli va ijtimoiy mas’uliyatli moliyaviy xizmatlarni taklif etadi. Ushbu maqola islom moliyasi asosida mikro-
moliya tashkilotlarining imkoniyatlarini kengaytirish, mavjud muammolarni tahlil qilish va ushbu tizimni yanada 
takomillashtirish yo‘llarini o‘rganishga qaratilgan.

M A V Z U G A  O I D  A D A B I Y O T L A R  T A H L I L I
Mikromoliya tashkilotlarida islom moliyaviy instrumentlarini joriy etish va takomillashtirish mavzusi bo‘yicha 

tadqiqotlar va ilmiy adabiyotlar turli yo‘nalishlarni o‘z ichiga oladi. Ushbu adabiyotlar, asosan, islom moliyasi, 
mikromoliya va ularning o‘zaro bog‘liqligi, shuningdek, ushbu instrumentlarning samaradorligi va huquqiy 
ma salalariga qaratilgan.

Islom moliyasining asosiy qoidalarini o‘rgangan asarlarning ko‘pchiligi, jumladan, Siddiqi (2006) va Usmani 
(2002) kabi tadqiqotchilarning asarlari, riba (foiz)ning taqiqlanishi va risklarni adolatli taqsimlash masalalariga 
katta e’tibor qaratadi. Bu tadqiqotlar islom moliyasining an’anaviy moliyaviy tizimlardan farqlarini va ularning 
iqtisodiy samaradorligini tushunishga yordam beradi1.

Obidiyulloh Sa’idov (2017) va Karatash (2011) kabi mualliflar mikromoliya va islom moliyaviy instrumentlari 
o‘rtasidagi integratsiyani o‘rganib, ushbu tizimning qashshoqlikni kamaytirishdagi imkoniyatlarini tadqiq etgan. 
Ularning ishlari, islomiy moliyaviy vositalarning, ayniqsa, musharaka, mudaraba va murabaha kabi instru-
mentlarning mikromoliya tashkilotlari orqali kam ta’minlangan aholini moliyaviy jihatdan qo‘llab-quvvatlashdagi 
ijobiy ta’sirlarini o‘rganadi2.

Islom moliyasi sohasida huquqiy bazani yaratish va uni mukammallashtirish bo‘yicha yozilgan asarlar ham 
muhim o‘rin tutadi. El-Gamal (2006) va Vogel va Hayes (1998) kabi tadqiqotchilar islom moliyasini huquqiy 
jihatdan tartibga solishning qiyinchiliklarini va shariatlarga mos moliyaviy mahsulotlarni yaratish jarayonlarini 
yoritgan. Ularning tadqiqotlari mikromoliya tashkilotlarida islom moliyaviy mahsulotlarini muvaffaqiyatli joriy 
etishda huquqiy tartibotlarning zarurligini ko‘rsatadi3.

Masud va Saad (2016) kabi amaliy tadqiqotchilar islom moliyasining mikromoliya sektorida qanday muvaf-
faqiyatli qo‘llanilishi va ularning ijtimoiy-iqtisodiy ta’sirlarini o‘rganib chiqqan. Ular islom moliyaviy instrumentlar-
idan foydalangan mikromoliya tashkilotlarining moliyaviy barqarorligi va aholi farovonligini yaxshilashdagi rolini 
empirik tadqiqotlar orqali tahlil qilgan4.

T A H L I L  V A  N A T I J A L A R
Islom moliyaviy instrumentlari global moliya tizimida tobora muhim o‘rin egallab bormoqda va mikromoliya 

tashkilotlarida joriy etish yanada ahamiyatli bo‘lib bormoqda. Islom moliyasi foizni taqiqlagan holda adolatli, 
halol va ijtimoiy mas’uliyatli moliyaviy vositalarni rivojlantiradi. Ushbu maqolada mikromoliya tashkilotlarida 
islom moliyaviy instrumentlarini joriy etishning dolzarbligi, muammolari va rivojlantirish imkoniyatlari ko‘rib 
chiqiladi.

Mikromoliya tashkilotlari kam ta’minlangan va moliyaviy xizmatlardan foydalana olmaydigan aholi qatla-
miga yordam berishda muhim rol o‘ynaydi. Islom moliyaviy instrumentlari esa foizni taqiqlagan holda adolatli va 
halol moliyaviy xizmatlarni taqdim etadi. Ushbu instrumentlarni mikromoliya sektoriga joriy etish qashshoqlikka 
qarshi kurashda va iqtisodiy adolatni ta’minlashda katta ahamiyatga ega. Quyida islom moliyaviy instrumentla-
rini mikromoliya tashkilotlarida joriy etishning afzalliklari, qiyinchiliklari va takomillashtirish yo‘llari tahlil qilinadi.

Islom moliyaviy vositalari an’anaviy moliyaviy tizimlarga qaraganda bir qancha afzalliklarga ega. Bu vosi-
talar foizsiz moliyalashni (riba taqiqlangan), adolatli risk taqsimoti va shariyat qoidalariga muvofiq faoliyatni 
ta’minlaydi.

Musharaka va mudaraba kabi moliyaviy vositalar sheriklik asosida foyda va risklarni taqsimlash orqali iqti-
sodiy barqarorlikni oshiradi. Bu vositalar investor va tadbirkor o‘rtasida ishonchni mustahkamlaydi.

Murabaha (savdo asosida moliyaviylash) mijozlarga kredit emas, balki tovarni sotib olish orqali moliyaviy 
yordam ko‘rsatadi. Bu usul halollikni ta’minlaydi va mijozlarga keraksiz qarzdorlikka botishning oldini oladi.

Qard Hasan (foizsiz qarz) esa mikromoliya tashkilotlariga diniy qadriyatlarni saqlagan holda ijtimoiy mas’uli-
yatli faoliyat olib borishga imkon beradi.

1 Siddiqi M.N. (2006). Islamic Banking and Finance in Theory and Practice: A Survey of State of the Art. Islamic Economic Studies, 
13(2), 1-48. Usmani, M. T. (2002). An Introduction to Islamic Finance. Kluwer Law International.

2 El-Gamal M. A. (2006). Islamic Finance: Law, Economics, and Practice. Cambridge University
3 Vogel F.E. & Hayes S.L. (1998). Islamic Law and Finance: Religion, Risk, and Return. Kluwer Law International.
4 Masud M. & Saad N. (2016). The Role of Islamic Microfinance in Poverty Alleviation: Lessons from Bangladesh Experience. Huma-

nomics, 32(2), 191-206. Salman, M. (2020). Fintech and Islamic Finance: Digital Innovations for Financial Inclusion. Islamic Finance 
Review.

1-jadval. Islom moliyaviy instrumentlarini mikromoliya tashkilotlarida qo‘llanilishi, afzalliklari, qiyinchiliklari va 
takomillashtirish yo‘llari5.

Moliyaviy Instrument Qo‘llanilishi Afzalliklari Qiyinchiliklari Takomillashtirish yo‘llari

Musharaka 
(Sheriklik asosida 
investitsiya)

Mijoz va moliya 
tashkiloti birgalikda 
investitsiya 
kiritib, foyda va 
zarar adolatli 
taqsimlanadi.

-Foyda va zararning 
teng taqsimlanishi 
-Risklar adolatli 
taqsimlanadi

-Mijoz va tashkilot 
o‘rtasida ishonch 
masalalari 
-Huquqiy nazorat 
zaifligi

- Huquqiy asoslarni 
kuchaytirish
- Mijoz va tashkilot o‘rtasida 
aniq kelishuv

Mudaraba 
(Boshqaruv asosida 
investitsiya)

Tashkilot moliya 
beradi, mijoz 
esa boshqaradi; 
foyda kelishilgan 
ulush bo‘yicha 
taqsimlanadi.

- Risklar asosan 
moliyaviy tashkilot 
tomonidan qabul 
qilinadi 
- Boshqaruv 
erkinligi

- Mijozning 
samarali boshqaruv 
ko‘nikmalariga ega 
bo‘lmasligi 
- Foyda taqsimoti 
bilan bog‘liq nizolar

- Mijozlarni malaka oshirish 
kurslariga jalb qilish 
- Boshqaruv ko‘nikmalarini 
rivojlantirish

Murabaha 
(Tovarlarni sotib olib, 
ustamali narxda qayta 
sotish)

Tovarlar 
mikromoliya 
tashkiloti tomonidan 
sotib olinadi va 
mijozga ustama 
qo‘yib sotiladi

- Foizsiz kredit 
alternativi 
- Mijozni keraksiz 
qarzdan saqlaydi

- Ustama narxning 
adolatliligi bo‘yicha 
nizolar 
- Tovarlar narxi 
yuqori bo‘lishi 
mumkin

- Ustama marjalarni tartibga 
solish 
- Tovarlar narxini shaffof 
qilish

Ijarah (Ijara) Mol-mulkni 
mijozlarga ijaraga 
berish; mijoz 
kelajakda sotib olish 
huquqiga ega.

- Tadbirkorlar uchun 
mol-mulkni sotib 
olishdan ko‘ra 
arzonroq imkoniyat

Mol-mulk ijarasidan 
foyda olish 
imkoniyati

- Mol-mulk qiymati oshib 
ketishi
- Yuridik xavflar va 
shartnoma masalalari

Qard Hasan
(Foizsiz qarz)

Mijozlarga foizsiz 
qarz beriladi, bunda 
asosiy maqsad 
ijtimoiy yordam.

Mijozlar uchun 
yengillik 
- Ijtimoiy 
mas’uliyatning 
oshishi

- Tashkilot uchun 
foyda manbasi 
emas 
- Qarzlarni 
qaytarish xavfi

- Shartlarni aniq belgilash 
- Qarzlarni qaytarish 
bo‘yicha samarali tizim 
yaratish

Ushbu jadvaldan ko‘rinib turibdiki, islom moliyaviy vositalarini mikromoliya tashkilotlarida joriy etish 
qashshoqlikka qarshi samarali vosita bo‘lishi mumkin. Ammo huquqiy asoslarni kuchaytirish, xodimlar mala-
kasini oshirish va texnologik yangiliklardan foydalanish kabi muhim masalalar joriy etishni takomillashtirishda 
alohida e’tiborga loyiqdir.

Islom moliyaviy instrumentlarini mikromoliya tashkilotlarida muvaffaqiyatli joriy etishda bir nechta qiyin-
chiliklar mavjud:

1. Huquqiy va tartibga solish muammolari. Islom moliyaviy mahsulotlarini joriy etish uchun maxsus yuridik 
asoslar zarur. Ko‘pgina mamlakatlarda islom moliyasini to‘liq tartibga soluvchi qonunlar yo‘q yoki rivojlanmagan, 
bu esa joriy etishni qiyinlashtiradi.

2. Xodimlarning malakasini oshirish. Mikromoliya tashkilotlari xodimlari islom moliyaviy vositalari bilan ish-
lash uchun yetarli bilim va tajribaga ega bo‘lmasligi mumkin. Islom moliyasi o‘ziga xos qoidalarga ega bo‘lgani 
uchun xodimlarning malakasini oshirish zarur.

3. Texnologik qiyinchiliklar. Islom moliyaviy vositalarini raqamli platformalarda samarali joriy etish uchun 
texnologik infratuzilma zarur. Moliyaviy texnologiyalar (fintech) imkoniyatlaridan foydalanish bu sohada muhim 
rol o‘ynaydi, ammo ko‘plab mikromoliya tashkilotlari hali bu texnologiyalarni joriy qilmagan.

Islom moliyaviy vositalarini mikromoliya tashkilotlarida joriy etishni takomillashtirish uchun quyidagi yo‘na-
lishlarga e’tibor qaratish lozim:
• Huquqiy tartibotlarni yaxshilash. Islom moliyasini tartibga soluvchi huquqiy bazani mustahkamlash va davlat 

miqyosida shariatga mos keladigan moliyaviy tizimlarni rivojlantirish lozim. Bunda qonunchilikni yanada 
soddalashtirish va islom moliyaviy instrumentlariga nisbatan soliq va tartibga solish qoidalarini o‘zgarishiga 
e’tibor qaratish muhim.

• Malakali mutaxassislar tayyorlash. Mikromoliya tashkilotlari uchun maxsus o‘quv dasturlari, treninglar tashkil 
qilish zarur. Xodimlarga islom moliyaviy vositalari va shariatlarga mos keladigan xizmatlarni ko‘rsatish 
bo‘yicha chuqur bilimlar berilishi kerak.

5 Salman M. (2020). Fintech and Islamic Finance: Digital Innovations for Financial Inclusion. Islamic Finance Review.

• Innovatsion texnologiyalarni joriy etish. Raqamli moliyaviy texnologiyalarni (fintech) islom moliyasiga inte-
gratsiya qilish orqali mikromoliya xizmatlarini rivojlantirish mumkin. Bu, ayniqsa, qishloq joylarda va moli-
yaviy resurslarga yetarlicha ega bo‘lmagan aholi uchun katta ahamiyatga ega bo‘ladi. Fintech mikromoliya 
xizmatlarini yanada arzon, qulay va tezkor qilishga yordam beradi.

• Shaxsiylashtirilgan moliyaviy mahsulotlar yaratish. Islom moliyaviy vositalarini mahalliy bozorlar va mijoz-
larning o‘ziga xos ehtiyojlariga moslashtirish zarur. Bu usul mijozlarning ishonchini mustahkamlaydi va 
ularni iqtisodiy faoliyatda yanada faol ishtirok etishiga yordam beradi.

X U L O S A
Mikromoliya tashkilotlarida islom moliyaviy instrumentlarini joriy etishni takomillashtirish, iqtisodiy o‘sish 

va moliyaviy inklyuzivlikni ta’minlashda muhim rol o‘ynaydi. Ushbu jarayon bir qator asosiy yo‘nalishlar orqali 
amalga oshirilishi kerak.

Birinchidan, islom moliyasining tamoyillarini yaxshi tushuntirish va xodimlarga ta’lim berish tashkilot ichida 
ishonchni va shaffoflikni oshiradi. Innovatsion moliyaviy instrumentlar, masalan, sukuk va murabaha mijozlarga 
yanada ko‘proq imkoniyatlar yaratishi mumkin.

Ikkinchidan, zamonaviy texnologiyalarni joriy etish raqamli platformalar va mobil ilovalar orqali xizmat 
ko‘rsatishni soddalashtiradi, bu esa mijozlar uchun qulaylik yaratadi.

Uchinchidan, hamkorlik va tarmoq yaratish orqali tajriba almashish va resurslardan samarali foydalanish 
imkoniyatlari kengayadi. Mijozlarning ehtiyojlariga mos ravishda xizmatlar taklif etish, shariatga muvofiq masla-
hatlar olish jarayoni tashkilotlarning muvaffaqiyatini oshirishga yordam beradi.

Shunday qilib, mikromoliya tashkilotlarida islom moliyaviy instrumentlarini takomillashtirish nafaqat iqti-
sodiy barqarorlikni ta’minlaydi, balki jamiyatda moliyaviy inklyuzivlikni oshirib, aholi farovonligini yaxshilashga 
xizmat qiladi. Bu jarayon, islom moliyasining o‘ziga xos jihatlarini hisobga olgan holda, barqaror va adolatli 
moliya tizimini yaratishga ko‘maklashadi.

Mikromoliya tashkilotlarida islom moliyaviy instrumentlarini joriy etish jamiyat uchun katta ahamiyatga ega. 
Bu usullar musulmon mijozlari uchun diniga mos moliyaviy xizmatlar ko‘rsatish bilan birga iqtisodiy barqarorlikni 
mustahkamlashga yordam beradi. Ushbu instrumentlarni joriy etishni yanada takomillashtirish, tartibga solish 
va innovatsion texnologiyalarni jalb qilish orqali yanada samarali natijalarga erishish mumkin.

